
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Торъя категория гражданалы Коми Республика водзын торъя заслугаясысь быдтöлысся мынтан сьöм йылысь" Коми Республикаса Оланпас олöмö пöртöм кузя мераяс йылысь
"Торъя категория гражданалы Коми Республика водзын торъя заслугаясысь быдтöлысся мынтан сьöм йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Торъя категория гражданалы Коми Республика водзын торъя заслугаясысь быдтöлысся сьöм индан да мынтан пöрадок 1 №-а содтöдын индöм серти.

2. Вынсьöдны торъя категория гражданалы Коми Республика водзын торъя заслугаясысь быдтöлысся сьöм мынтöм вылö право сетан öтувъя уджалан стажö пырысь уджалан да обществолы мукöд пöлезнöй удж вöчан кадколастъяс, индöм уджалан стаж да обществолы мукöд пöлезнöй удж арталан да эскöдан пöрадок 2 №-а содтöдын индöм серти. 

3. Лыддьыны вынтöмöн "Коми Республикаын олысьяслы социальнöй отсöг сетöм йылысь" Коми Республикаса Оланпас олöмö пöртöм кузя мераяс йылысь" Коми Республикаса Правительстволöн 2004 во декабр 31 лунся 280 №-а шуöмлысь 3 пунктса 12 подпункт (водзö – шуöм).

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

5. Тайö шуöмыс вынсялö 2009 вося январ 1 лунсянь.

Коми Республикаса Юралысь                                                     В.Торлопов

Сыктывкар

2008 вося декабр 31 лун

404 №

Вынсьöдöма 

Коми Республикаса Правительстволöн

2008 во декабр 31 лунся 404 №-а шуöмöн

(1 №-а содтöд)

Торъя категория гражданалы Коми Республика водзын

 торъя заслугаясысь быдтöлысся сьöм индан да мынтан 

ПÖРАДОК

1. Тайö Пöрадоксö лöсьöдöма "Торъя категория гражданалы Коми Республика водзын торъя заслугаясысь быдтöлысся мынтан сьöм йылысь" Коми Республикаса Оланпас олöмö пöртöм могысь да сійö регулируйтö Коми Республика мутасын индöм ногöн олан места серти пасйöм уджавтöм йöзлы, кодъяс федеральнöй законодательство серти лоöны пöрысьлун серти уджалан пенсия босьтысьясöн, кор налöн öтувъя уджалан стажыс (календарнöя арталöмöн) мужичöйяслы 35 воысь да нывбабаяслы 30 воысь абу этшаджык, сы лыдын Коми Республикаын öтувъя уджалан стажыс мужичöйяслы 25 во да нывбабаяслы 20 во, да  кодъяслöн эмöсь Коми Республика водзын торъя заслугаяс (Коми Республика мутасын уджалан да обществолы мукöд пöлезнöй удж вöчан кадколастö наградитöма Коми Республикаса государственнöй наградаясöн, Россия Федерацияса государственнöй наградаясöн, СССР-са государственнöй наградаясöн) (водзö – граждана), Коми Республика водзын торъя заслугаясысь быдтöлысся сьöм индöм да мынтöм кузя юалöмъяс (водзö – быдтöлысся мынтан сьöм). 

2. Быдтöлысся мынтан сьöм индöм могысь граждана сетöны олан места серти Коми Республикаса йöзлы отсöг сетан мутас органö (водзö – олысьяслы социальнöй отсöг сетан орган) татшöм документъяс:

1) тайö Пöрадок дорö содтöдын форма серти шыöдчöм;

2) паспорт (сэк, кор гражданин нимсянь действуйтö сійöс петкöдлысь, сетсьö петкöдлысьлöн паспорт да лöсялана полномочиеяс эскöдысь документ); 

3) уджпас небöг копия (сетсьö быд во, а сідзжö удж вылö пыран лунсянь 3 уджалан лун чöжöн) да уджалан стаж да обществолы мукöд пöлезнöй удж эскöдысь мукöд документ;

4) босьтан пенсия сикас йылысь справка;

5) документъяс, кутшöмъяс эскöдöны орденъясöн, медальясöн ошкöм либö СССР-са почёт ним, РСФСР-са почёт ним, Россия Федерацияса почёт ним, Коми Республикаса почёт ним, премияа лауреатлысь ним сетöм (государственнöй наградаяс дорö эскöданпасъяс, премияа лауреатъяслöн эскöданпасъяс, архивысь справкаяс да лöсялана мукöд документ);

6) олан местасянь справка (выльысь сетсьö олан места вежигöн);

7) пенсионнöя страхуйтан системаын торъя лицевöй тшöтлöн страхöвöй номер йылысь юöръяс;

8) воддза олан места серти быдтöлысся сьöм мынтöм (мынтытöм) йылысь справка (кор олан местаыс вежсьö).
Гражданинöн сетöм документъяслысь копияяс вöчö олысьяслы социальнöй отсöг сетан орган.

3. Олысьяслы социальнöй отсöг сетан орган быд сьöм босьтысьлы лöсьöдö делö, кытчö пыртсьöны быдтöлысся сьöм индöм да мынтöм (индыны да мынтыны öткажитöм) йылысь решение примитöм вылö колана документъяс.
4. Быдтöлысся сьöм индöм да мынтöм (индыны да мынтыны öткажитöм) йылысь решение примитö олысьяслы социальнöй отсöг сетан органса юрнуöдысь тайö Пöрадокса 2 пунктын став индöм документсö гражданинöн сетан лунсянь 10 календарнöй лун чöжöн.

Сэк, кор примитöны быдтöлысся сьöм индыны да мынтыны öткажитöм йылысь решение, олысьяслы социальнöй отсöг сетан орган, коді примитіс тайö решениесö, 5 календарнöй лун чöжöн гижöмöн юöртö та йылысь гражданинлы öткажитöмын помкасö индöмöн.

5. Быдтöлысся сьöм индыны да мынтыны öткажитöм йылысь ршение примитöм вылö подувъяс:

1) тайö Пöрадоклöн 2 пунктын индöм документъяссö абу сетöма либö сетöма абу тырвыйö;  

2) быдтöлысся мынтан сьöмсö индöм вылö колана юöръясыс абу эскöданаöсь (босьтан пенсия сикас йылысь, öтувъя уджалан стаж йылысь да мукöд).
6. Быдтöлысся сьöм индыссьö да мынтыссьö став колана документöн шыöдчöм примитан лунсянь, но оз водзджык гражданинöс удж вылысь мездöм да Россия Федерацияса законодательство серти пöрысьлун вöсна сылы уджалан пенсия индан лун бöрын локтан лунысь.
Кор быдтöлысся сьöм индöм да мынтöм вылö колана документъяссö мöдöдöны пошта связь юкöн пыр, индöм документъяслысь мöдöдöны нотариусöн эскöдöм копияяс. Та дырйи документъяс примитан лунöн лыддьыссьö кадпас, кутшöм индöма документъяс ыстан места серти федеральнöй пошта связь организацияса пошта штемпель вылын.

7. Быдтöлысся сьöм вермöны индыны да мынтыны гражданалы, кодъяс олöны Россия Федерацияса мутасын Коми Республика сайын.

  Быдтöлысся сьöм индöм да мынтöм вылö Россия Федерация мутасын Коми Республика сайын олысь граждана сетöны документъяссö, кутшöмъясöс индöма тайö Пöрадокса 2 пунктын, Коми Республика сайö мунтöдз Коми Республика мутасын бöръя олан места серти олысьяслы социальнöй отсöг сетан органö.
8. Сэк, кор быдтöлысся мынтан сьöм босьтысь пырö удж вылö уджалан сёрнитчöм серти да (либö) уджалö гражданско-правовöй сяма сёрнитчöмъяс серти, кор уджыс вöчсьö да (либö) услугаясыс сетсьöны дон вылö, а сідзжö кор нуöдö асшöр удж, мый пырö öтувъя уджалан стажö пöрысьлун вöсна уджалан пенсия индöм могысь, быдтöлысся мынтан сьöмсö мыйтакö кад вылö дугдöны мынтыны удж вылö пыран тöлысь бöрын, либö гражданско-правовöй сяма сёрнитчöм серти уджавны пыран либö асшöр уджö босьтчан тöлысь бöрын локтан тöлыссянь.
Быдтöлысся мынтан сьöм босьтысь сы йылысь, мый пырис удж вылö, уджалö гражданско-правовöй сяма сёрнитчöмъяс серти, кор уджыс вöчсьö да (либö) услугаясыс сетсьöны дон вылö, нуöдö асшöр удж, индöм лоöмторъяс лоан лунсянь 3 уджалан лун чöжöн гижöмöн юöртö олысьяслы социальнöй отсöг сетан органö тайö лоöмторъяссö эскöдысь документъясöн.
9. Кор гражданин сёрнитчöм серти да (либö) гражданско-правовöй сяма сёрнитчöмъяс серти, кор уджыс вöчсьö да (либö) услугаясыс сетсьöны дон вылö, а сідзжö асшöр уджысь дугдö уджавны, быдтöлысся мынтан сьöмсö выль пöв кутасны мынтыны гражданинлöн шыöдчöм серти эскöдана документъяс сетöмöн, мый серти сійö уджысь либö асшöр уджысь дугдöма уджавны.

10. Быдтöлысся мынтан сьöм выльысь мынтыны заводитöм йылысь решение примитö олысьяслы социальнöй отсöг сетан орган быдтöлысся мынтан сьöм выльысь мынтыны заводитöм йылысь шыöдчöм пасйöм лунсянь 10 лунöн.

Быдтöлысся мынтан сьöм выльысь мынтыны заводитöны  шыöдчöм сетан лунсянь, но оз водзджык уджалан сёрнитчöм серти да (либö) гражданско-правовöй сяма сёрнитчöмъяс серти, кор уджыс вöчсьö да (либö) услугаясыс сетсьöны дон вылö, либö асшöр уджын уджавны дугдан лун бöрын локтан лунсянь.

11. Быдтöлысся мынтан сьöм, мый лишнöй мынтöма гражданинлы (абу стöч юöръясöн документъяс сетöм вöсна, олысьяслы социальнöй отсöг сетан органысь, коді мынтö быдтöлысся сьöмсö, уджалöмсö дзебöм да мукöдтор вöсна), гражданин ас вöляысь бöр бергöдö, а оз кö вешты, перйыссьö ёрд пыр.
12. Сэк, кор сюрöны быдтöлысся мынтан сьöм дугöдöм вылö лоöмторъяс, сійöс дугдöны мынтыны сійö тöлысь бöрын, кор лоисны лöсялана лоöмторъясыс, локтан тöлыссянь.
13. Быдтöлысся мынтан сьöм, мый арталöма босьтысьлы да сыöн абу босьтöма кувсьöм вöсна, наследуйтсьö Россия Федерацияса гражданскöй законодательствоöн индöм пöрадок серти.
14. Быдтöлысся мынтан сьöм вылö артавсьö Ылі Войвыв районъяслы да накöд öткодялöм местаяслы индöм районнöй коэффициент федеральнöй законодательствоöн урчитöм пöрадок серти.

15. Быдтöлысся сьöм мынтöмкöд, сійöс нуöмкöд, ыстöмкöд да банковскöй услугаясысь вештысьöмкöд йитчöм рöскодыс финансируйтсьö лöсялана финансöвöй во вылö Коми Республикаса республиканскöй бюджет тшöт весьтö, мый сетсьö бюджетнöй обязательствояслöн вайöдöм лимитъяс серти Коми Республикаса йöзлы отсöг сетан агентстволы.

Коми Республика мутасын олысь гражданинлы быдтöлысся мынтан сьöм мынтыссьö федеральнöй пошта связьлöн организацияясса поручениеясöн либö финансово-кредитнöй учреждениеяс пыр, а Коми Республика сайын олысь гражданинлы – пошта переводöн.

Торъя категория гражданалы

Коми Республика водзын

торъя заслугаясысь

быдтöлысся сьöм индан да

 мынтан пöрадок дорö 

содтöд

форма

Олысьяслы социальнöй отсöг сетан веськöдланінса

начальниклы
___________________________________________

_______________________________________-лы
(Н.В.О.)

_______________________________________-сянь, 

(ним, вич, ов)
чужан кадпас_______________________________ ,
кодi олö____________________________________,

(паспортысь либö олан места кузя пасъян места серти эскöдангижöдлöн юöръяс)
паспорт: серия___________ номер_______________

коді, кор сетіс_______________________________ .

Телефон_____________________________________
ШЫÖДЧÖМ
"Торъя категория гражданалы Коми Республика водзын торъя заслугаясысь быдтöлысся мынтан сьöм йылысь" Коми Республикаса Оланпас серти кора меным, кыдзи мортлы, кодлöн эм ________________ 

__________________________________________________________ ним,

наградитöма ___________________________________________________ 

____________________________________________________орденъясöн,

индыны Коми Республика водзын торъя заслугаясысь быдтöлысся мынтан сьöм
да вуджöдны ___________________________________________________
(сберегательнöй банк юкöн пыр, пошта переводöн, олысьяслы социальнöй отсöг сетан орган пыр)
______________________________________________________________ 

(индыны лицевöй тшöт либö инпас, кытчö колö вуджöдны быдтöлысся мынтан сьöм)
Ог уджав (абу асшöр удж)____________-сянь (индыны уджавны дугдан кадпас).

Удж вылö пырöм, асшöр уджö босьтчöм йылысь кöсйыся юöртны олысьяслы социальнöй отсöг сетан органö 3 лун чöжöн.
	_________

Кадпас


	_______________________

шыöдчысьлöн кырымпас

	Шыöдчöмсö пасйöма _______№ _____________кадпас

	Олысьяслы социальнöй отсöг сетан органса специалист
	_______________________

(кырымпас, тыр кырымпас)

______________________

                  (кадпас)

	Шыöдчöм примитöмын расписка _____________________________

                                                     (Шыöдчысьлöн О.Н.В.)

	Пасйöма _______№ _____________кадпас

	Олысьяслы социальнöй отсöг сетан органса специалист
	_______________________

(кырымпас, тыр кырымпас)

______________________


Вынсьöдöма 

Коми Республикаса Правительстволöн

2008 во декабр 31 лунся 404 №-а шуöмöн

(2 №-а содтöд)

Торъя категория гражданалы Коми Республика водзын торъя заслугаясысь быдтöлысся сьöм мынтöм вылö право сетан öтувъя уджалан стажö пырысь уджалан да обществолы мукöд пöлезнöй удж вöчан кадколастъяс, индöм уджалан стаж да обществолы мукöд пöлезнöй удж арталан да вынсьöдан пöрадок
1. Коми Республика водзын торъя заслугаясысь быдтöлысся сьöм индöм вылö право сетан öтувъя уджалан стажö пырöны Россия Федерацияса законодательство либö Россия Федерацияса войтыркостса сёрнитчöмъяс серти Россия Федерация мутасын да сы сайын, сы лыдын Коми Республика мутасын, уджалан кадколастъяс да обществолы мукöд пöлезнöй удж вöчан кадколастъяс:
1) рабочöйöн, служащöйöн (сы лыдын Россия Федерация мутас сайын наём серти уджалöм), колхозса либö мукöд кооперативнöй организацияса членöн уджалан кадколаст;

2) военизируйтöм охранаын, торъя связь органъясын либö кöть кутшöм сяма горноспасательнöй часьтын уджалан (служитан) кадколаст;

3) асшöр уджын, сы лыдын видз-му овмöсын уджалан кадколаст;

4) творческöй котыръясö пырысьяслöн – гижысьяслöн, серпасалысьяслöн, композиторъяслöн, кинематографистъяслöн, театральнöй деятельяслöн, а сідзжö литераторъяслöн да серпасалысьяслöн, кодъяс оз пырны лöсялана творческöй котыръясö, творческöй удж нуöдан кадколаст;

5) военнöй служба, а сідзжö сыкöд öткодялöм мукöд служба кадколаст, мый индöма "Йöзöс, кодъяс прöйдитісны военнöй служба, служитісны пытшкöс делöяс органъясын, уджалісны Пöжарысь видзчысян государственнöй службаын, наркотикъяс да психотропнöй веществояс иналöм бöрся видзöдысь органъясын, мыж вештан учреждениеясын да органъясын, да налысь семьяясöс пенсияöн могмöдöм йылысь" Россия Федерацияса Оланпасöн; 

6) мыйкö дыра уджавны вермытöм кадколастö государственнöй социальнöй страхуйтöм кузя пособие босьтан кадколаст;
7) кагалы во да джын тыртöдз, но ставнас куим арöсысь оз унджык тыртöдз мамöн либö батьöн быдöнöс торйöн видзан кадколаст;
8) уджавны вермысьöн I группаса инвалидöс, инвалид кагаöс либö 80 арöса мортöс дöзьöритан кадколаст; 
9) гражданскöй войнаса да Великöй Отечественнöй войнаса кадколастö партизанскöй отрядъясын лоан кадколаст; 
10) удж вылын доймöм либö уджсикас серти висьмöм вöсна I либö II группаса инвалидносьтын вöлан кадколаст;
11) пыр кадся уджалысь общественнöй организацияясын штатын уджалан кадколаст.
2. Öтувъя уджалан стаж эскöдысь документъясöн лоöны урчитöм образец серти уджпас небöгъяс, гижöда уджалан сёрнитчöмъяс, кутшöмъясöс оформитöма правоотношениеяс артман лун вылö вына законодательство серти, справкаяс, кутшöмъясöс индöм ногöн сетöны удж сетысьяс, Россия Федерациялöн пенсионнöй фондса мутас юкöнъяс, государственнöй власьт лöсялана органъяс либö меставывса асвеськöдлан органъяс, лöсялана творческöй котыръяс.
3. Öтувъя уджалан стажсö арталö Коми Республикаса йöзлы отсöг сетан агентстволöн мутас орган календарнöя тыр уджалöм календарнöй воясысь, та дырйи индöм кадколастлöн быд 30 лун лыддьыссьö уджалöм тöлысьöн, а тайö кадколастлöн быд 12 тöлысь – тыр календарнöй воöн.

4. Кор кад сертиыс уджалан да (либö) обществолы мукöд пöлезнöй удж вöчан кадколастъясыс, кутшöмъяс пырöны öтувъя уджалан стажö, öтыдждаöсь, артавсьö татшöм кадколастъяссьыс öтиыс Коми Республика водзын торъя заслугаясысь быдтöлысся мынтан сьöм индöм вылö шыöдчысь мортöн бöрйöм серти.

5. Öтувъя уджалан стаж эскöдöм вылö документъясын колöны номер да найöс сетан кадпас, мортлöн ов, ним, вич, кодлы сетсьö документыс, чужан во, тöлысь да лун, уджалан места да уджалан кадколаст, уджсикас (чин), найöс сетан подув (тшöктöдъяс, лицевöй тшöтъяс да мукöд документ).

6. Öтувъя уджалан стаж арталігöн уджпас небöгын гижöдъяслы колö лöсявны уджпас небöгö найöс гижан лун вылö вына уджалан законодательство серти оформитöмлы.
7. Öтувъя уджалан стажö уджалан да обществолы мукöд пöлезнöй удж вöчан кадколастъяс пыртан, öтувъя уджалан стаж арталан да вынсьöдан юалöмъяс кузя вензьöмъяс бырöдсьöны законодательствоöн индöм пöрадок серти.
Исакова 12 857 пас   

